
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ

ᑐᐊᕕᕐᓇᖅᑐᓄ ᐱᕙᒌᔭᖅᓯᒪᓂᕐᒧᑦ ᐱᓇᓱᐊᕈᓯᖅ 2023 

ᐱᒋᐊᕐᕕᖓ:  ᒪᐃ 5, 2023 

ᐃᓱᓕᕝᕕᖓ:  ᒪᐃ 13, 2023 

ᓄᓇᕗᓕᒫᒧᑦ 120−ᓄᑦ ᑎᑦᑕᑯᓗᖕᓄᑦ 

ᐱᕙᒌᔭᖅᓯᒪᕖᑦ ᑐᐊᕕᕐᓇᖅᑐᒧᑦ? ᒪᐃ 7−ᒥ 13−ᒧᑦ ᑐᐊᕕᕐᓇᖅᑐᓄᑦ ᐱᕙᒌᔭᕐᓂᕐᒧᑦ 

ᐱᓇᓱᐊᕈᓯᐅᓂᐊᖅᐳᖅ ᑲᓇᑕᓕᒫᒥ. ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ "ᐱᕙᒌᔭᖅᓯᒪᓗᑎᑦ. 

ᖃᐅᔨᒪᓗᒋᑦ ᐊᑦᑕᕐᓇᕈᑎᒋᔭᑎᑦ".  

ᓄᓇᕗᑦ ᒐᕙᒪᒃᑯᓐᓂ ᐃᖅᑲᐃᓯᔭᐅᕗᑎᑦ ᐱᕙᒌᔭᖅᓯᒪᖁᔭᐅᓪᓗᑎᑦ ᑐᐊᕕᕐᓇᖅᑐᖅᑕᖃᓕᖅᐸᑦ 

ᐊᑦᑕᕐᓇᙱᑦᑐᒦᖁᓪᓗᑎᑦ ᓄᓇᔅᓯᓐᓂ ᐊᐅᓪᓚᖅᓯᒪᑎᓪᓗᑎᓪᓘᓐᓃᑦ. 

ᑐᐊᕕᕐᓇᖅᑐᖅᓯᐅᑎᓂᒃ ᐱᖃᕆᐊᖃᐃᓐᓇᐅᔭᖅᐳᑎᑦ ᐊᖏᕐᕋᔅᓯᓐᓂ ᓱᓇᒃᑯᑖᖃᑦᑎᐊᕐᓗᓂ 

ᐃᑲᕐᕋᕐᓄᑦ 72-ᓄ ᓈᒻᒪᒃᑐᓂᒃ. ᑐᐊᕕᕐᓇᖅᑐᖅᓯᐅᑎᑦᑎᑦ ᐅᑯᓂᖓ ᐃᓗᓕᖃᕆᐊᓕᒃ: 

• ᐃᒪᖃᒃᑲᓐᓂᕐᓗᑎᑦ (2 ᓖᑕ ᐃᓄᒃ ᐊᑕᐅᓯᖅ ᐃᒡᓗᔅᓯᓐᓂ, ᐅᓪᓗᖅ ᐊᑕᐅᓯᕐᒧᑦ)

• ᓱᕈᔭᙱᑦᑐᑦ ᓂᑮᑦ ᖁᓚᐃᑦᑎᓯᒥᓪᓗ

• ᓱᑲᑎᕆᐊᓕᖕᒥᒃ ᐹᑕᓖᒨᖅᑐᒥᓪᓘᓐᓃᑦ ᐃᑭᑦᑕᖅᑐᒥᒃ

• ᓱᑲᑎᕆᐊᓕᖕᒥᒃ ᐹᑕᓖᒨᖅᑐᒥᓪᓘᓐᓃᑦ ᓈᓚᐅᑎᒥᒃ

• ᐹᑕᓖᒃᑲᓐᓂᕐᓂᒃ

• ᐃᓅᓕᓴᐅᑎᒃᑲᓐᓂᕐᓂᒃ

• ᐅᖅᑰᔪᓂᒃ ᐊᓐᓄᕌᓂᒃ

• ᑮᓇᐃᔭᐃᑦ ᐅᓄᙱᑦᑐᑦ ᐊᒻᒪ ᓴᕕᕋᔭᐃᑦ

ᐊᐅᓪᓚᕐᓂᐊᕐᓗᑎᑦ ᓄᓇᒧᑦ, ᐅᑯᐊ ᐃᓕᖕᓄᑦ ᓴᐳᔾᔨᓯᒪᔾᔪᑏᑦ ᒪᓖᓐᓇᖃᑦᑕᕐᓗᒋᑦ 

ᑐᐊᕕᕐᓇᖅᑐᖃᓯᑳᓪᓚᒃᐸᑦ ᐅᕝᕙᓘᓐᓂᑦ ᐱᖁᑎᒥᒃ ᐊᔪᓕᖅᑐᖃᖅᐸᑦ. 

• ᑐᐊᕕᕐᓇᖅᑐᖅᓯᐅᑎᓂᒃ ᑐᓴᐅᒪᔾᔪᑎᓂᒡᓗ ᓇᒃᓴᐃᓐᓇᖃᑦᑕᕐᓗᑎᑦ ᐊᐅᓪᓚᕐᓂᐊᓕᕌᖓᕕᑦ

ᐊᔪᙱᑦᑐᒥᑦ, ᐅᑎᕐᔭᕐᓂᐊᕋᓗᐊᕈᕕᓪᓘᓐᓃᑦ. ᐊᐃᒃᖠᖃᑦᑕᕆᔅᓯ ᐊᑎᓕᐅᕐᓗᓯ

ᐊᑭᖃᙱᑦᑐᒥᑦ ᐅᕙᓃᑉᐳᖔᕈᑎᒥᑦ ᕼᐋᒻᓚᒃᑯᑦ ᑎᑎᕋᕐᕕᖓᓂ,

ᐊᖑᓇᓱᒃᑐᓕᕆᔨᒃᑯᓐᓂᓪᓘᓐᓃᑦ, ᑐᐊᕕᖕᓇᕐᑐᓕᕆᔨᒃᑯᑦ ᑎᑎᕋᕐᕕᐊᓂᑦ ᐅᕝᕙᓘᓐᓃᑦ

ᐅᖅᓱᖅᑖᕐᕕᖕᓂᑦ.



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca.

ᑐᓴᒐᒃᓴᓕᕆᔩᑦ 

• ᑐᓴᐅᒪᑎᑦᑎᔾᔪᑏᑦ ᐃᓛᓐᓂᒃᑯᑦ ᐊᔪᓕᓲᖑᕗᑦ. ᓇᒃᓴᒃᑲᓐᓂᕐᐸᒡᓗᓯ ᑕᒻᒪᕇᒃᑯᒻᒥᑦ

ᓄᓇᙳᐊᓂᒡᓗ, ᖃᐅᔨᒪᓗᑎᓪᓗ ᖃᓄᖅ ᐊᑐᖅᑕᐅᕙᖕᒪᖔᑦ.

• ᐱᖃᑎᖃᖃᑦᑕᕐᓗᑎᑦ ᐊᐅᓪᓚᓕᕌᖓᕕᑦ ᐃᓄᒋᐊᒃᐸᒡᓗᓯᓘᓐᓃᑦ. ᐅᖃᐅᑎᕙᒡᓗᒋᑦ ᐃᓚᑎᑦ

ᐱᖃᓐᓇᕆᔭᑎᓪᓗ ᓇᒧᙵᐅᖕᒪᖔᖅᐱᑦ ᖃᖓᓗ ᓯᕗᒧᒍᒪᖕᒪᖔᖅᐱᑦ ᐅᐸᒐᓱᒃᑕᕐᓄᑦ.

• ᐸᖕᓇᒃᓯᒪᓗᑎᑦ ᖃᖓ ᐱᖏᖕᓇᖅᑐᓕᕆᔨᒃᑯᑦ ᑐᓴᖅᑎᑕᐅᓂᐊᕐᓗᑎᒃ ᐃᓚᒋᔭᑦ

ᐅᑎᙱᑯᑖᓕᖅᐸᑦ ᐅᑎᕐᕕᒃᓴᖓᓂ.

• ᐱᕙᒌᔭᖅᐸᒡᓗᓯ ᐃᑲᕐᕋᓄᑦ 72-ᓄᑦ ᐊᐅᓪᓚᕐᓂᐊᖅᑎᓪᓗᓯ. ᐅᖅᓱᒡᒋᒃᑲᓐᓂᖅᐸᒡᓗᓯ,

ᑕᖁᐊᖃᑦᑎᐊᖅᐸᒡᓗᓯ, ᐊᓐᓄᕌᒡᒋᒃᑲᓐᓂᖅᐸᒡᓗᓯ ᐊᐅᓪᓛᖅᑐᖅᓯᐅᑎᓂᒡᓗ

ᓇᒃᓴᑦᑎᐊᖅᐸᒡᓗᓯ, ᐅᑎᕐᔭᕐᓂᐊᕋᓗᐊᕈᕕᑦ.

ᐊᖏᕐᕋᖅᓯᒪᒍᕕᑦ ᐊᐅᓪᓚᖅᓯᒪᒍᕕᓪᓘᓐᓃᑦ, ᐱᖃᓐᓇᕆᔭᑎᑦ, ᐃᓚᑎᑦ ᓯᓚᖅᑲᑎᑎᓪᓗ 

ᐸᕐᓇᒃᓯᒪᖁᓗᒋᑦ, ᐱᕙᒌᔭᖅᓯᒪᖁᓗᒋᑦ ᐅᔾᔨᖅᓱᑦᑎᐊᖁᓗᒋᓪᓗ.  

ᑐᐊᕕᕐᓇᖅᑐᓄ ᐱᕙᒌᔭᖅᓯᒪᓂᕐᒧᑦ ᐃᑲᔫᑎᑦᓴᐃᑦ ᐱᓕᕆᔾᔪᑏᓪᓗ, ᐅᕗᖓᕐᓗᑎᑦ 

www.getprepared.ca. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᕼᐊᓚ ᑐᐊᔪᓪ 

ᑐᓴᒐᒃᓴᓕᕆᔨᒻᒪᕆᒃ 

ᓄᓇᓕᖕᓂ ᒐᕙᒪᒃᑯᓐᓂᓪᓗᐱᔨᑦᑎᕋᖅᑎᒃᑯᑦ

867-975-5406
hduale@gov.nu.ca

http://www.getprepared.ca/
http://www.getprepared.ca/

